
EQIKKAANEQ

Inuit pisinnaatitaaffii inunnut tamanut 
atuupput, taamaalillutillu aamma 
meeqqanut tamanut. Nunanili namminerni 
eqqartuussiveqarneq inatsisinilu malittarisassat 
inersimasunut qangalili naleqqussagaasarput. 
Meeqqat inuttut illersorneqartussatut 
isigineqartarnikuupput, assersuutigalugu 
ilaqutariit pisinnaatitaaffii pillugit inatsisini, 
angajoqqaatut akisussaatitaasut pillugit 
inatsisini inunnillu isumaginninnermi inatsisini. 
Kisiannili FN-imi Meeqqat Pisinnaatitaaffii 
pillugit Isumaqatigiissutip 1989-imeersup 
akuerineqarnerata kingorna meeqqat immikkut 
pisinnaatitaaffeqarnerisa akuerineqarnera 
nalinginnaanerulernikuuvoq. 

Nalunaarusiami immikkoortumi ineriartorneq 
siulliullugu naatsumik allaaserineqarpoq. 
Tulliullugu meeqqat pillugit isumaqatigiissut 
aamma Kalaallit Nunaanni inatsisit 
isumaqatigiissummut tunngatillugu 
pingaaruteqartut naatsumik nassuiarneqarlutik.

Tamassuma kingorna sammisat pingasut 
toqqakkat allaaseraagut aammalu 
Kalaalli Nunaanni inuit pisinnaatitaaffiini 
pitsanngorsaatissanik inassuteqaateqarluta. 
Sammisat tassaapput:

•	 Sumiginnaasarneq, nakuusertarneq 
atornerluinerlu

•	 Meeqqat inuusuttullu inissinneqarnikut
•	 Meeqqat inuusuttullu inatsisinik 

unioqqutitsisut

Aamma FN-imi piujuartitsilluni 
ineriartortitsinermi nunarsuarmi anguniakkat 

Kalaallit Nunaanni meeqqanut inuusuttunullu 
tunngassuteqartut allaaserigaagut.

Ukiuni kingullerni ilaatigut Isumaginninermut 
Aqutsisoqarfimmik pilersitsinikkut, 
meeqqanut tapersiisarneq pillugu 
inatsisip nutaap akuerineqarneratigut, 
Naalakkersuisut kinguaassiuutitigut 
innarliisarnernik akueriniarnermut 2018-
2022-mut periusissiaatigut meeqqat 
sumiginnagaanermut innarlerneqartarnermullu 
illersorneqarnissaat annertusarniarlugu 
Kalaallit Nunaanni aaqqissuussaanermi 
arlalinnik allannguisoqarnikuuvoq.

Inuit Pisinnaatitaaffiinut Instituttip 
aamma Kalaallit Nunaanni Inuit 
Pisinnaatitaaffii pillugit Siunnersuisoqatigiit 
isiginninniarnerup annertusarneqarnera 
taperserpaat. Isumaqarpugut Inatsisartut, 
Naalakkersuisut kommunillu meeqqat pillugit 
suliassani isumaginninnermi suliniutaasa 
ataqatigiissarnissaat tunngavilersorluakkamillu 
suliniuteqarnissaat qulakkeerniarlugit 
angusassanik toraagaqarlutik ukiuni aggersuni 
sulinissaat aamma pingaartuusoq.

NALUNAARUSIAMI INASSUTEQAATIT 
PINGAARNERIT
Inuit Pisinnaatitaaffiinut Instituttip aamma 
Kalaallit Nunaanni Inuit Pisinnaatitaaffii 
pillugit Siunnersuisoqatigiit nalunaarusiami 
sammineqartuni pingasuni tamani ataatsimut 
isigalugu inassuteqaatigaat oqartussat 
akisussaasut naatsorsueqqissaarinernik 
amerlanernik katersuissasut avammullu 
saqqummiussissasut. Pissutsinik 
ineriartornermillu aaqqissuussamik 
ilisimasat puijuartussanik allanngunissanut 
pingaaruteqarput.

Tamassuma saniatigut ilaatigut 
inassuteqaatigaagut

•	 Isumaginninnermut Inatsisinillu 
Atuutsitsinermut Naalakkersuisoqarfiup 
kommunit suleqatigalugit ilaqutariit 
navianartumiittut taperserniarlugit aamma 
meeqqat inuusuttullu sumiginnagaanermut, 
nakuusernermut kinguaassiuutitigullu 
atornerlugaanermut illersorniarlugit 
ataatsimut sunniuteqartumillu 
suliniuteqarnermi periusissiat iliuusissatullu 
pilersaarutit atuutilersinneqarnissaat 
siunertaralugu oqartussat assigiinngitsut 
akornanni ataqatigiissaarinissaq 
qulakkiissagaa.

•	 Meeqqanut tapersiisarneq pillugu inatsimmi 
suliniuteqareernermi malitseqartitsisarneq 
pillugu malittarisassat kommunit 
qulakkiissagaat, kommunit taamaalillutik 
meeraq angerlarsimaffiup avataani 
inissinneqarnikoq 18-inik ukioqalersinnagu 
siusissukkut isumaliutigissallugu meeraq 18-
inik ukioqalernerata kingorna tapersiissutinik 
neqeroorfigineqartariaqarnersoq.

•	 Kalaallit Nunaanni Pinerluttunik 
Isumaginnittoqarfiup kommunit 
suleqatigalugit inuusuttut pillaatip 

naammassereernerata kingorna 
inuiaqatigiinni peqataallutik inuunissaat 
pinerloqqinnginnissaallu siunertaralugu 
inuusuttunut isertinneqarnikunut 
tunngatillugu ilinniagaqarnikkut, 
suliffeqarfeqarnikkut, atornerluinermik 
katsorsarneqarnikkut il.il. isumaginninnermi 
suliniutit ingerlaavartumik 
ataqatigiissartassagai.  

•	 Kalaallit Nunaanni Namminersorlutik 
Oqartussat Danmarki oqaloqatigalugu 
naalagaaffiup immikkoortuanut 
Kalaallit Nunaannut atuutititsinnginneq 
atorunnaarsissagaat, taamaaliluni inuit 
ataasiakkaat nammagittaalliuteqarsinnaanerat 
pillugu FN-imi Meeqqat pillugit 
Isumaqatigiissummut ilassut Kalaallit 
Nunaanni atuutilersinneqassalluni. 

SUMMARY

Human rights apply to every person and 
therefore to every child. However, traditionally, 
national judicial systems and rules of law 
have addressed adults. In the past, it has been 
considered that children should be protected 
by family law, guardianship law and social 
legislation, for example. However, since the 
adoption of the UN Convention on the Rights 
of the Child in 1989, it has become increasingly 
recognised that children have independent 
rights.

Firstly, the report provides a brief description 
of developments in the area. Next, we briefly 
describe the Convention on the Rights of 
the Child and Greenlandic legislation with 
significance for the Convention. 

After this, we address three selected topics and 
make recommendations for how human rights 
can be strengthened in Greenland. The topics 
are: 

•	 Neglect, violence and abuse
•	 Children and young people in care
•	 Children and young people on the edge of 

the law

We also describe the relevance of the UN 
Sustainable Development Goals for children 
and young people in Greenland. 

In recent years, there has been a number 
of structural changes in Greenland with 
the purpose to strengthen the protection 
of children against neglect and abuse, for 
example the establishment of the Agency for 

Social Affairs, the adoption of a new Act on 
support for children, and the Government 2018-
2022 strategy against sexual abuse. 

The Danish Institute for Human Rights and the 
Human Rights Council of Greenland support 
a stronger focus on the rights of the child. 
We consider it crucial that the Parliament of 
Greenland (Inatsisartut), the Government 
of Greenland (Naalakkersuisut) and the 
municipalities continue in the years to come to 
target work to ensure coordinated and well-
informed initiatives in the social sector on 
matters concerning children.

THE KEY RECOMMENDATIONS  
OF THE REPORT
In the report, the Danish Institute for Human 
Rights and the Human Rights Council of 
Greenland recommend generally under all 
three themes that the authorities responsible 
collect and publish more statistics. Systematic 
knowledge about the conditions and 
developments is important to make it possible 
to forge durable changes.

Recommendations also include that:

•	 The Ministry of Social Affairs and Justice, in 
collaboration with the municipalities, ensure 
coordination between different authorities 
with a view to conducting strategies and 
action plans in consolidated and effective 
efforts to support vulnerable families and to 
protect children and young people against 
neglect, violence and sexual abuse.

•	 The municipalities ensure that the regulations 
on subsequent care in the Act on support 
for children are observed so that, in good 
time before a child in care outside the home 
reaches the age of 18, the municipalities 
consider whether the child should continue 
to be offered support measures after the age 
of 18.

•	 In collaboration with the municipalities, the 
Greenland Prison and Probation Service 
regularly coordinate social interventions in 
relation to young inmates such as education, 
work, drug-abuse treatment, etc. with a view 
to helping the young people after having 
served their sentence to live as an integrated 
part of society and to avoid re-offences.

•	 The Government of Greenland, in dialogue 
with Denmark, abolish the territorial 
reservations for Greenland, so that the 
Additional Protocol to the Convention on the 
Rights of the Child on the individual’s right of 
appeal enters into force for Greenland.

KAPITALI 1

IMMIKKOORTUMI INERIARTORTITSINEQ

Immikkoortumi ukiuni kingullerni ilaatigut 
imatut pisoqarnikuuvoq – ineriartortitsineq 
pingaartumik isumaginninnermik 
sammisaqarfiusoq:

•	 Suliniutinut aningaasat pillugit Folketingimi 
partiit isumaqatigiissuteqartut novembarimi 
2016-imi Kalaallit Nunaanni meeqqanut 
inuusuttunullu navianartumiittunut 
Nalakkersuisut suliniutaannut tapersiissutitut 
10 millioner koruunit immikkoortinnissaat 
isumaqatigiissutigaat.1 Danmarkimi 
Isumaginninnermut Aqutsisoqarfiup 
aamma Isumaginninnermut Inatsisinillu 
Atuutsitsinermut Naalakkersuisoqarfiup 
taassuma ataani meeqqanut inuusuttunullu 
navianartumiittunut suliniutini 
unammilligassat iliuuseqarfiginissaat 
pillugu 2017-2020-mut suliniutit 
suleqatigiissutigaat. Suleriaatsit pitsaasut 
isiginiarlugit nalilersuinermi (Danmarkimi) 
Isumaginninnermut Aqutsisoqarfik 
kommunini, ilaqutariinnut sullissivinni aamma 
ulloq unnuarlu paaqqinnittarfinni sulisunik 
apersuivoq. Isumaginninnermi aqutsisoqarfik 
tamanna tunngavigalugu suliassanik 
suliarinnittarneq, ilaqutariinnik sullissiviit 
kiisalu ulloq unnuarlu paaqqinniffeqarneq 
pillugit arlalinnik inassuteqaateqarpoq, 
taakkulu Namminersorlutik Oqartussanut 
isumaqatigiissuteqareernikkut 
ingerlateqqillugit suliarineqarput.2

•	 Meeqqat tapersersorneqarnissaannut 
inatsit nutaaq Inatsisartut junimi 2017-
imi akueraat.3 Inatsimmi siunertat ilaat 
tassaavoq “Meeqqanik suliaqarnerup 

iluani sakkortuumik ersarissumillu 
isumaginninnermut inatsiseqarnikkut, 
meeqqat pisinnaatitaaffiisa 
nukittorsaaviginissaat”. Tassunga 
ilaatigut ilanngullugu kommunini 
akisussaaffiit suliassallu ersarissumik 
agguaannerisigut meeqqat inuusuttullu 
inatsisitigut innarlitsaaliugaanerat 
pitsanngorsarneqassaaq.4

•	 Ilaatigut meeqqat tapersorneqarnissaannik 
inatsisip kinguneranik Isumaginninnermut 
Aqutsisoqarfik 2017-imi 
pilersinneqarpoq. “Isumaginninnermut 
Aqutsisoqarfiup meeqqat sukumiisumik 
sullinneqartarnissaannut suleriaasissanik 
kommunt ilitsersortassallugit.  
Isumaginninnikkut aqutsisoqarfiup 
nuna tamakkerlugu assigiiaartumik 
suliassanik suliarinnittarnermik, 
kommunini suliassanik suliarinnittarnerit 
sivisussusaannik appartitsinissamik, 
aammalu Kommunit ingerlatsiviini sulisut 
piginnaasaannik nukittorsaanissamik 
qulakkeerinneqataanissaa 
naatsorsuutigineqarpoq.” 5

•	 FN-ip Meeqqat pillugit Komiteata FN-
imi Meeqqat pillugit Isumaqatigissutip 
Danmarkimi, Kalaallit Nunaanni 
Savalimmiunilu malinneqarnera 2017-imi 
misissorpaa. Meeqqat pillugit Komitep 
Naalagaaffimmit nassuiaat tunngavigalugu 
Kalaallit Nunaannut Danmarkimullu arlalinnik 
inassuteqaateqarpoq. Komitep ilaatigut 
inassuteqaatigaa angajoqqaat meeqqaminnik 
sumiginnaariaasut tapersernissaannut 

suliniutit Kalaallit Nunaat annertusassagai, 
aammalu meeqqanik kinguaassiuutitigut 
atuisarneq meeqqanillu kinguaassiuutitigut 
atornerluisarneq akiorniarlugit Kalaallit 
Nunaat iliuuseqarnerusariaqartoq. 6

•	 Naalakkersuisut piitsuuneq naligiinnginnerlu 
pillugit nassuiaat februarimi 2018-imi 
saqqummersippaat. Nassuiaat ilaatigut 
pitsuunerup pinaveersaartinneranut 
aamma qanoq ililluni “ilaqutariit 
inuiaqatigiillu meeqqat peroriartornerannik 
suleqatigiinnerannik tapersersuutaasunik 
qanoq sinaakkusiisoqarnissaanut 
tapersiissaaq, tassani namminneq inuunermik 
ingerlatsilluarsinnaalernissamut inuit 
attaveqaqatigiittarneranni suliamillu 
ingerlatsinermi piginnaasaqalissallutik”.7 

•	 Naalakkersuisut kinguaassiuutitigut 
innarliisarnerup akiornissaanut 2018-
2002-mut periusissiaq augustimi 2018-imi 
saqqummiuppaat. Sumiginnaasarneq, 
nakuusertarneq atuinerluinerlu pillugit 
immikkoortumi 4-mi ataaniittumi 
annertunerusumik atuarit.8

•	 Inatsisartut isumaqatigiittut novembarimi 
2018-imi aalajangiipput, meeqqanik 
inuusuttunillu sumiginnaasarnerup 
annikillisinneqarnissaa siunertaralugu 
Naalakkersuisut kingusinnerpaamik ukiakkut 
2019-imi nuna tamakkerlugu iliuusissatut 
pilersaarusiussasut.9 Sumiginnaasarneq, 
nakuusertarneq atuinerluinerlu pillugit 
immikkoortumi 4-mi ataaniittumi 
annertunerusumik atuarit.

KAPITALI 2

NUNAT TAMAT AKORNANNI SINAAKKUTIT10 

2.1. FN-IMI MEEQQAT 
PILLUGIT ISUMAQATIGIISSUT 
PINGAARUTEQARLUINNARPOQ 
Inuit pisinnaatitaaffii pillugit isumaqatigiissutini 
tamanut tunngasuni ”kikkulluunniit” 
illersorneqarput, tassa aamma meeqqat 
tamarmik. Isumaqatigiissutilli meeqqat pillugit 
malittarisassanik immikkut ittunik aamma 
imaqarsinnaapput.11 

FN-imi Meeqqat pillugit isumaqatigiissutikkut 
meeqqat pisinnaatitaaffii immikkut 
ittut sammineqarlualerput. 
Isumaqatigiissummi illersorneqarnissamik 
isumassorneqarnissamillu meeqqat immikkut 
pisariaqartitsinerat erseqqissarneqarpoq. 
Inuit inersimasuunngitsut 18-it inorlugit 
ukiullit FN-imi Meeqqat Pisinnaatitaaffii 
pillugit Isumaqatigiissummi ilaatinneqarput.12 
Danmarkip isumaqatigiissut taanna 
atortussanngortinnikuua, taannalu Kalaallit 
Nunaat eqqarsaatigalugu ulloq 11. maj 1993-imi 
atuutilersinneqarpoq.13

FN-imi Meeqqat pillugit Isumaqatigiissut 
innuttaasutut politikkikkullu pisinnaatitaaffinik 
kiisalu aningaasaqarnermi, inuttut 
atukkatigut kulturikkullu pisinnaatitaaffinnik 
imaqarpoq. Taanna tunngaviit 
pingaarnerit sisamat tamanut tunngasut 
tunngavigalugit nassuiaaserneqassaaq: 
immikkoortitsinnginnissaq; meeqqanut 
pitsaanerusussat sianigineqarnissaat (aamma 
taaneqartartoq ”meeqqamut pitsaanerusut”); 
inuusinnaatitaaneq; aniguinissaq 
inerikkiartornissarlu; kiisalu meeqqap 
isumaanik ataqqinninnissaq.

Meeqqat kikkulluunniit 
immikkoortinneqannginnissaannik tunngavik 
kinguneqarpoq, oqartussat meeqqat 
angajoqqaavisaluunniit inuiaqatigiinnut 
kikkunnut ilaaneri, amiisa qalipaataat, 
siuaassusiat, oqaasii, upperisaat politikkikkut 
allatigulluunniit isiginneriaasiat, nunami 
sorlermitinermi, immikkut inuiaassuseqarnikkut 
pinngortuunerat, nalilinnik pigisaat, 
innarluutaat, inunngornerat allatigulluunniit 
inissisimanerat tunngavigalugit 
assigiinngitsuliorfigissanngikkaat.14

Meeqqanut pitsaanerusussat 
sianigineqarnissaanni pineqarpoq meeraq 
pillugu iliuutsini tamani meeqqanut 
pitsaanerusut sianigineqarnissaat 
salliutinneqassasoq.15 FN-imi Meeqqat 
pillugit Isumaqatigiissummi meeqqanut suna 
pitsaanerunersoq aalajangersarneqanngilaq. 
Ulluinnarni – ilaqutariit inuuneranni 
– angajoqqaat salliullutik tamanna 
aalajangissavaat. Angajoqqaalli meeqqmik 
isumassuisinnanngippata pisortat 
akuliunnissaat pisariaqartinneqalersinnaavoq. 
Tassaasinnaavoq avittussaagunik angajoqqaatut 
oqartussuseq aamma/imaluunniit meeqqamik 
peqateqartarnissaq, meeraq nakorsamit 
katsorsarneqartussaanera allalluunniit 
isumaqatigiissutigisinnaanngippatigit. Taamatut 
pisoqarnerani oqartussat naggataatigullu 
eqqartuussiviit meeqqamut suup 
pitsaaneruneranik isummertussaatitaapput. 
FN-ip Meeqqat pillugit Komiteata meeqqanut 
suna pitsaanerunersoq tamanut tunngasumik 
oqaaseqaat (”general comment”) 2013-imi 
avammut saqqummiuppaa.16

FN-ip Meeqqat pillugit Komiteata meeqqap 
inuusinnaatitaanera, aniguisinnaatitaanera 
inerikkiartorsinnaatitaaneralu ataatsimut 
isigalugu taaguutitut paasivai.17 Tamanna 
isumaqarpoq meeqqat peroriartorfigisaminni 
illersuutaasunik sinaakkuteqartinneqarnissaanik 
naalagaaffik pisussaaffeqartoq. Sinaakkutini 
peqqinnartumik inuuneqarnissaq 
periarfissinneqassaaq, tassani meeraq 
ersiussanani perlilissananilu aammalu 
inuttut piginnaasakkullu ineriartornissamut 
annertunerpaamik periarfissaqassalluni.18

Meeqqat isumaannik ataqqinninneq pillugu 
tunngavik kinguneqarpoq meeqqat namminneq 
isummersorsinnaanerat, isummaminnik 
killilersorneqaratik oqaatiginnissinnaatitaanerat 
naalagaaffiup qulakkiissagai. Meeqqat 
namminneq pillutik suliani tamani 
oqaaseqarsinnaatitaapput, meeqqallu 
isumaat ”ukioqassusaat inerissimassusaallu 
naapetorlugu” naleqquttumik pingaartissavaat. 
Tamanna aqutsiveqarfinni oqartussanut 
eqqartuussivinnullu atuuppoq. Meeqqat 
toqqaannartumik imaluunniit sinniisoq 
ingerlativilluunniit naleqquttoq aqqutigalugu 
oqaaseqarsinnaassapput.19

Isumaqatigiissummi immikkoortut allat aamma 
illersorneqarput. Assersuutigalugu meeqqat 
namminneq ilaqutariinnilu inuunermik, 
angerlarsimaffimmik allaqateqartarnermik 
ataqqineqarnissaannut pisinnaatitaaffeqarput.20 
Meeqqat inerikkiartornerannit 
tapersersorneqarnissaannut 
iitsersorneqarnissaannullu meeqqallu 
pisinnaatitaaffimminnik ingerlatsinerannut 
tunngatilugu Ilaqutariit pisinnaatitaaffii, 
akisussaaffii pisussaaffiilu.21

FN-ip Meeqqat pillugit Komitea meeqqat 
pillugit pissutsit pillugit Kalaallit Nunaanni 
inunnit ataasiakkaanit saaffiginnissutit/
naammagittaalliutit suliarinissaannut 
maannakkut periarfissaqanngilaq. 

Danmarkip inuit ataasiakkaat 
naammagittaalliuteqarsinnaanerat pillugu 
FN-imi Meeqqat pillugit Isumaqatigiissummut 
ilassut oktobarimi 2015-imi akueraa, 
kisiannili naalagaaffiup ilaanut Kalaallit 
Nunaannut atuutilersinnagu. Taamaammat 
Kalaallit Nunaanni Namminersorlutik 
Oqartussat kissaateqartinnagit 
naammagittaalliorsinnaaneq Kalaallit 
Nunaannut atuutinngilaq.22 FN-ip Meeqqat 
pillugit Komiteata suliani ataasiakkaani 
oqaaseqaatai naalagaaffimmut inatsisilerinermi 
pituttuutaanngillat, kisiannili suliani 
aalajangersimasuni Meeqqat pillugu 
Isumaqatigiissut malillugu meeqqat 
pisinnaatitaaffii nunami namminermi 
oqartussanit innarlerneqarsimanersut 
komitep nalilersuinissamut periarfissaraa 
pingaaruteqartoq.  Aatsaalli nunami 
namminermi eqqartussiviit suliaq 
inaarutaasumik aalajangiiffigereerpassuk 
komite saaffigineqarsinnaavoq.

Inassuteqaatigaarput Kalaallit Nunaanni 
Namminersorlutik Oqartussat Danmarki 
oqaloqatigalugu 

•	 naalagaaffiup immikkoortuanut 
Kalaallit Nunaannut atuutititsinnginneq 
atorunnaarsissagaat, taamaaliluni inuit 
ataasiakkaat nammagittaalliuteqarsinnaanerat 
pillugu FN-imi Meeqqat pillugit 
Isumaqatigiissummut ilassut Kalaallit 
Nunaanni atuutilersinneqassalluni.

Meeqqat pisinnaatitaaffii aamma inuit 
pisinnaatitaaffii pillugit isumaqatigiissutit 
tamanut atuuttut tunngavigalugit 
nalilersorneqassapput, tassunga ilanngullugu 
FN-imi innuttaasutut politikkikkullu 
pisinnaatitaaffiit pillugit isumaqatigiissut 
aamma FN-imi Aningaasaqarnermi, Inuttut 

atukkatigut Kulturikkullu pisinnaatitaaffiit 
pillugit isumaqatigiissut. Isumaqatigiissutit 
meeqqat pisinnaatitaaffiinik immikkut 
imaqarput, tassunga ilaatigut ilanngullugit 
illersuinermi iliuutsinik atuisinnaatitaaneq 
meeqqat ukiukitsutut inissisimaneranni 
pisariaqartut,23 Inuusuttunik inatsisinik 
unioqqutitsisunik suliaqartarneq 
pillugu malittarisassat immikkut ittut, 

24 aningaasatigut inuttullu atukkatigut 
atornerlunneqarnissamut illersuineq25 aamma 
ilinniagaqarsinnaatitaaneq.26

Europami Inuit Pisinnaatitaaffii pillugit 
Isumaqatigiissut ilaatigut nalinginnarluni 
nammineersinnaajunnaarsinneqarmut, 
naalliutsitaanermut, inunnut 
naleqqutinngitsumik nikanarsaammilluunniit 
pineqarnissamut illersugaanermik kiisalu 
inatsisini atortunik sunniuteqartunik 
pisinnaatitaaffeqarnermik imaqarpoq.27

2.2. FN-IP PIUJUARTITSILLUNI 
INERIARTORTITSINERMUT 
NUNARSUARMI ANGUNIAGAI 
FN-ip piujuartitsilluni ineriartortitsinermut 
nunarsuarmi anguniagaani siunertani FN-imi 
Meeqqat pillugit Isumaqatigiissut annertuumik 
malinneqarpoq. Inuit Pisinnaatitaaffiinut 
Instituttip qarasaasiami nalunaarsuiffia Guiden 
til Menneskerettigheder og Verdensmål28  
malillugu FN-imi nunarsuarmi anguniakkat 
immikkoortuini 169-iusuni Meeqqat pillugit 
Isumaqatigiissumiittut 50-it sinnerlugit 
malinneqarput (tassa 30%-it missaanni). 
Kalaallit Nunaanni Meeqqat Illersuisuata 
Aviâja Egede Lyngep augustimi 2018-imi 
erseqqissarpaa, nunarsuarmi anguniakkat 
aamma Meeqqat pillugit Isumaqatigiissutip 
assigiissutaat Kalaallit Nunaanni meeqqat 
atugaasa pitsanngorsarnissaannik nutaamik 
isiginninniartitsilersinnaasut. Tassunga 
atatillugu pingaartipaa naligiinnginnerup 
annikillisinneqarnissaa, pitsaanerusumik 
peqqissuuneq atugarissaarnerlu, pitsaasumik 
ilinniagaqarnissap qulakkeerneqarnissaa 
kiisalu piitsuussutsip suujunnaarsinneqarnissaa 
nunarsuarmi anguniakkani isiginiarneqartoq. 
Meeqqat Illersuisuata aamma uparuarpaa 
immikkoortortaqarfiit sulianillu ingerlatsiviit 
assigiinngitsut akimorlugit nunarsuarmi 
anguniakkanik aamma meeqqat atugaasa 
pitsanngorsarnissaannik suleqatigiinnissaq 
pingaaruteqartoq. Anguniakkat immikkoortuini 
aalajangersimasuni aanngajaarniutinik 
atornerluinermik imigassamillu ajoqutaasumik 
atuinermik pinaveersaartitsinissaq 
katsorsaanissarlu pillugit anguniakkat 
immikkoortuat 3.5 Kalaallit Nunaanni pissutsini 
naleqquttutut erseqqissarpaa.29

Anguniakkat immikkoortui allat Kalaallit 
Nunaanni meeqqat pisinnaatitaaffiinut 
immikkut naleqquttut tassaapput:

Anguniakkat immikkoortuat 
1.2: 2030 nallertinnagu 
angutit, arnat meeqqallu 
nunani namminerni 
piitsuussutsip killingatut 
nassuiaat ataallugu inuusut 
affaannanngortinneqarput.

Anguniakkat immikkoortuat 16.2: 
Meeqqanik naalliutitsisarneq, 
atornerluineq, inunnik niuerneq 
aamma nakuusertarnerit 
naalliutitsisarnerillu 
unitsissavagut.

Anguniakkat immikkoortuat 
16.3: Nunani namminerni 
aamma nunat tamat 
akornanni inatsiseqarneq 
inatsisit malinneqarnissaat 
siuarsassavarput. Tassunga 
atatillugu inuit tamarmik 
naapertuilluartumik 
pineqartarnissaat 
qulakkiissavarput.30

KAPITALI 3

NUNAMI NAMMINERMI SINAAKKUTIT

3.1. KALAALLIT NUNAANNI INATSISIT 
MALILLUGIT ILLERSUGAANEQ 
Namminersorneq pillugu inatsisip 
kinguneranik Naalakkersuisut isumaqatigiilluni 
aalajangersakkani aamma nunat tamat 
akornanni malittarisassat allat naalagaaffimmut 
qaqugukkulluunniit pituttuutaasut 
malinnissaannut Naalakkersuisut 
pisussaaffeqarput.31 FN-imi Meeqqat pillugit 
Isumaqatigiissutip 1993-imeersup Kalaallit 
Nunaanni atuutsinneqarnissaa Kalaallit 
Nunaata qulaani oqaatigineqartutut akueraa. 
Naalakkersuisut kommunillu taamaalillutik 
FN-imi Meeqqat pillugit Isumaqatigiissutip 
naammassineqarnissaanut pitsaasumik 
alloriarnissamut pisussaaffeqarput, inatsisini 
malittarisassanillu aqutsinermi.

Ineriartortitsineq pillugu immikkoortumi 
qulaaniittumi oqaatigineqartutut, 
meeqqanut tapersersuisarneq pillugu 
inatsisit nutaaq Inatsisartut junimi 2017-imi 
akueraat. Taanna meeqqat 18-it inorlugit 
ukiullit tamarmik inuusuttut ukiut 23-it 
tikillugit ukioqalernissaannut tapersiinerup 
nanginneqarnissaanik (”nangitseqqilluni 
tapersersuisarneq”) periarfissaq 
ilanngullugu kommunit isumaginninnermi 
tapersiisarnissaannut sinaakkusiivoq. 
Inatsit taamaalilluni kommunit meeqqanik 
tapersiisarnerannut tamanut inatsisaavoq 
pingaarneq nutaaq, ilaatigullu imaqarluni 
siunnersuinerit tapersiissutillu kommunit 
meeqqanut inuusuttunullu atatillugu 
aallartitsinissaannut malittarisassanik 
imaqarluni, tassunga ilanngullugit ilaqutariinnik 
pikkorissartitsinerit, inunnik tapersuisunik 
attaveqaatinillu toqqaasarneq il.il. aamma 

angerlarsimaffiup avataani angajoqqaarsianut 
imaluunniit ulloq unnuarlu paaqqinnittarfinnut 
inissiisarnerit pillugit malittarisassanik 
imaqarpoq. Inatsit naggasiullugu sulianik 
suliarinnittarneq pillugu malittarisassanik 
arlalinnik imaqarpoq, ilaatigut meeqqat 
peqataatinneqartarnissaat, isumaginninnermi 
misissuisarnerit ataasiakkaanullu iliuusissatut 
pilersaarutit pillugit.32

3.2. MEEQQAT INUUSUTTULLU 
ATUGARISSAARNERAT
Kalaallit Nunaanni innuuttasunit 55.900 
missaaniittunit sisamararterutaat missaaniittut 
imalunniit 13.800 missaaniittut meeraapput.33

Meeqqat navianartumiittut atugarisaat 
pillugit politikerit innuttaasullu akornanni 
ilisimasaqarneq isiginninniarnerlu 
ataatsimut isigalugu annertusinikuuvoq. 
Isumaginninnermut Inatsisinillu 
Atuutsitsinermut Naalakkersuisoqarfiup 
ataani nakkutilliisoqarfiup aamma Meeqqat 
Pisinnaatitaaffiinut Sullissiviup MIO-p 
nalunaarusiaanni uparuarneqarpoq 
meeqqat inuusuttullu navianartumiittut 
amerlangaatsiartut sumiginnarneqaraangamik 
nakuuserfigineqaraangamillu oqartussanit 
pisariaqartumik suli taperserneqarneq ajortut.34

Missingerneqarpoq meeqqat tamarmik 11 
procentii sinnerlugit piitsuungaatsiartuni 2010-
mi inuusut.35 Misissuinermi 2015-imeersumi 
takutinneqarpoq, meeqqat 2014-imi 
apersorneqartut 12 procentii tamatigut 
akulikitsumilluunniit perlilerlutik innartartut 
atuariartortartulluunniit.36

Kalaallit Nunaanni imminut toquttut 
ukiumut 40-t missaaniittarput.37 Imminut 
toquttartut innuttaasut 100.000-iugaangata 
80-t missaaniipput, taamaalillutillu 
Savalimmiunit (innuttaasut 100.000-iugaangata 
tallimat missaat), Danmarkimit 
(innuttaasut 100.000-iugaangata qulit 
sinnilaarlugit) Nunallu Avannarliit sinnerinit 
amerlanerungaarlutik.38 Siusinnerusukkut 
pingaartumik kalaallit inuusuttut 20-24-nik 
ukiullit imminnut toquttartut, inuusuttut 
suli 20-liinatik imminut toquttartut ukiuni 
kingullerni amerliartorput.39

3.3. MEEQQANIK INUUSUTTUNILLU 
SULLISSISUT PINGAARNERIT 
Meeqqat Pisinnaatitaaffiinut Sullissivik MIO 
Meeqqat Illersuisuannit aqunneqarpoq, 
taassumalu saniatigut Meeqqat 
pillugit Siunersuisoqatigeeqarpoq 
allatseqarfeqarlunilu.40 Meeqqat Illersuisuata 
pingaarnertut suliassaraa Kalaallit 
Nunaanni inatsisini FN-imi Meeqqat pillugit 
Isumaqatigiissutip malinneqarnissaata 
qulakkeerneqarnissaa nalilersornissaalu, 
ilaatigut meeqqat atugaannik paasissutissanik 
katersuinikkut, ineriartortitsinikkut 
ingerlatitseqqiisarnikkullu. Meeqqat 
Illersuisuat meeqqat atugaat, pisinnaatitaaffii 
naammagittaaliorsinnaanerlu pillugit 
siunnersuisarpoq ilitsersuisarlunilu.41 
Meeqqat Illersuisuat suliani ataasiakkaani 
aalajangiisinnaanngilaq, kisiannili 
oqaaseqaateqarsinnaalluni aammalu meeqqat 
atugaat pillugit pisortat namminersortullu 
sulisoqarfiinit paasissutissanik 
pissarsisinnaalluni.42 Meeqqat pillugit 
Siunnersuisoqatigiit suliassaraat Meeqqat 
Illersuisuannik meeqqanik sullissinermi 
periusissianik ineriartortitsinermi tapersiinissaq 
meeqqallu atugaat pillugit apeqqutini tamani 
Meeqqat Illersuisuannut siunnersuisarnissaq 
ilitsersuisarnissarlu.43

Naalakkersuisut aamma UNICEF 
Danmark suleqatigiiffeqarput, 
NAKUUSA. Siunertaq tassaavoq 
meeqqat atugaasa pisinnaatitaaffiisalu 
pitsanngorsarneqarnissaat.44

Isumaginninnermut Inatsisinillu 
Atuutsitsinermut Naalakkersuisoqarfiup 
ataani immikkut nakkutilliiviup suliassaraa 
kommunit isumaginninneq pillugu 
inatsimmi malittarisassanik aqutsinerannik 
nakkutiginninneq. Nakutilliiviup ilaatigut 
siunertaraa meeqqat pillugit suliani 
aaqqissuussamik, assigiiaamik suliamillu 
ingerlatsinermi piginnaasaqarluni 
nakkutilliinissap qulakkeerneqarnissaa 
sulianillu nangitseqqinnissap 
qulakkeerneqarnissaa. 45

Kalaallit Nunaanni Isumaginninnermut 
Aqutsisoqarfik meeqqanik inuusuttunillu 
sullissinermi suliniuteqarneq 
pitsanngorsarniarlugu 2017-
imi pilersinneqarpoq. Qitiusumik 
Siunnersuisoqarfik, siornatigut 
Isumaginninnermut, Ilaqutariinnermut, 
Naligiissitaanermut Inatsisinillu 
Atuutsitsinermut Naalakkersuisoqarfiup 
ataaniinnikoq, tassunga atatillugu 
Isumaginninnermut Aqutsisoqarfiup ataanut 
inissinneqarpoq, tassani suliassaralugu 
meeqqat inuusuttullu navianartumiittut 
pillugit kommuninut siunnersuisarnissaq 
tapersiisarnissarlu.46  Siusinnerusukkut 
nuna tamakkerlugu siunnersuisoqarfik, 
Saaffik, 2015-imi siunnersuisoqarfiup 
ataanut inissinneqarpoq, Saaffillu 
katsorsaavittut atorunnaarsinneqarluni. 
Taamaaliornikkut meeraq kinguaassiuutitigut 
innarlerneqarsimappat kommunit meeqqap 
Saaffimmi katsorsarneqarnissaanut 
innersuussisinnaajunnaarput.47

3.4. MEEQQANUT INUUSUTTUNULLU 
SIUNNERSUISARNEQ 
TAPERSIISARNERLU 
Kalaallit Nunaanni meeqqanut 
inuusuttunullu arlalinnik oqarasuaatikkut 
siunnersuisarfeqarpoq. Piffissat 
oqarasuaatikkut siunnersuisarfiusut 
amerlanerit eqqarsaatigalugit tassaapput 
ulluinnarni ualikkut unnukkullu. MIO-p 
SMS-ikkut siunnersuisarneq oktobarimi 
2013-imi atuutilersippaa. Siunnersuinermi 
2014-imi meeqqanit saaffiginnissutit 1.000-t 
missaaniipput, 2015-imi 1.100-t missaaniillutik, 
2016-imilu saaffiginnissutit 922-ullutik.48

PAARISA-p nuna tamakkerlugu Meeqqanut 
Inuusuttunullu Oqarasuaat 134 aamma 
Ilaqutariinnut siunnersuisarnermut 
oqarasuaat 314151 aquppai. Meeqqanut 
Inussuttunullu Oqarasuaammi siunertaavoq 
meeqqanut inuusuttunullu inersimasumik 
oqaloqateqarnissamik pisariaqartitsisunut 
kinaaneq isertuullugu akeqanngitsumillu 
siunnersuisarneq. Ilaqutariinnut 
siunnersuisarnermut oqarasuaammi 
siunertaavoq angajoqqaanut inuusuttunut 
ilaqutariinnulluunniit navianartumiittunut 
assersuutigalugu perorsaaneq 
inooqatigiinnermilu ajornartorsiutit 
annertuut pillugit kinaaneq isertuullugu 
akeqanngitsumillu saaffissaqartitsineq.49

Isumaginninnermut Aqutsisoqarfiup sms-
ikkut siunnersuisarnerit oqarasuaatikkullu 
siunnersuisarnerit assigiinngitsut sullissivimmi 
”Tusaannga” februarimi 2019-imi katersorpai 
(oqarasuaat 801180, sms 1899), taannalu 
tassaavoq meeqqanut, inuusuttunut 
inersimasunullu oqarasuaatikkut sms-ikkullu 
siunersuisarfik.50

3.5. MEEQQAT PILLUGIT 
AALAJANGIINERIT PILLUGIT 
NAAMMAGITTAALLIUTEQARSINNAANEQ 
Meeqqat inuusuttullu pillugit aalajangiinerni 
suliamik suliarinninnermi kukkunnerit Kalaallit 
Nunaanni oqartussat aalajangeereeraangata 
Inatsisartut Ombudsmandiannut 
saaffiginnissutigineqarsinnaapput. 51

Meeqqamik angerlarsimaffiup avataani 
pinngitsaaliilluni inissiineq pillugu 
suliani kommuni aalaangiisarpoq. 
Aalajangiinerit taamaattut Kalaallit 
Nunaanni Isumaginninnermi 
Naammagittaalliuuteqartarfimmut 
suliassanngortinneqarsinnaapput.52 
Isumaginninnermi Naammagittaalliuuteqarfik 
allaffissornikkut oqartussaavoq, 
naammagittaalliuuteqartarfiullu meeqqanik 
pinngitsaaliilluni inissiinerit pillugit aalajangigai 
Kalaallit Nunaanni Eqqartuussivimmut 
suliassanngortinneqarsinnaapput.53

KAPITALI 4

SUMIGINNAANEQ, NAKUUSERNEQ ATORNERLUINERLU

4.1. INUTTUT PISINNAATITAAFFINNIK 
ILLERSUIEQ: NAALAGAAFFIK 
AJUTOORNERNUT, NAKUUSERNERNUT 
ATORNERLUINERMULLU 
ILLERSUISSAAQ
Naalagaaffiit FN-imi Meeqqat pillugit 
Isumaqatigiissummi peqataasut meeqqat 
annertunerpaamik inuuinnarnissat 
ineriartornissaallu pisussaaffigaat.54 
Naalagaaffiit meeqqat timmikkut, 
tarnikkut, anersaakkut, ileqqorissaarnikkut 
inuttullu atukkatigut ineriartornerannut 
pisariaqartunik inuuniarnermi atugaqarnissaat 
qulakkeerniarlugu angajoqqaat allallu 
meeqqanik akisussaaffeqartut taperserniarlugit 
naleqquttunik iliuuseqarnissamut 
pisussaaffeqarput.55 Nunami namminermi 
pissutsit naalagaaffiullu pisinnaanera 
naapertorlugit tapersiisoqassaaq.56 
Inuiaqatigiit inuuneranni peqataanani 
sivisuumik piitsuuneq meeqqat 
ineriartornerannut kingusinnerusukkullu 
inuiaqatigiinni peqataanerannut ajortumik 
sunniuteqarsinnaavoq.

Naalagaaffik meeqat timikkut tarnikkulluunniit 
nakuuserfigineqarnissaannut, 
ajoqusernissaannut 
atornerlunneqarnissaannulluunniit, 
paarinerlunneqarnissaannut 
sumiginnarlugilluunniit pineqarnissaannut, 
naalliutsinneqarnissaannut 
atornerlunneqarnissaannulluunniit 
naleqquttunik inatsiseqarnikkut, 
allaffissornikkut, inuttut atukkatigut 
ilinniagaqarnikkullu, tassunga ilanngullugu 
meeqqap angajoqqaani inunnilluunniit 

allani paarineqarnerani kinguaassiuuttigut 
atornerlunneqarnermut illersorniarlugit 
naleqquttunik iliuuseqassaaq.57

FN-ip Meeqqat pillugit Komitea meeqqat 
inuusuttullu sumiginnarneqarnissamut 
atornerlunneqarnissammut illersugaanissaat 
immikkut pillugu 2017-imi arlalinnik 
inassuteqaateqarpoq.58 Komite ilaatigut 
inassuteqarpoq, Kalaallit Nunaata

•	 Meeqqanik kinguaassiuutitigut atornerluineq 
pillugu suliani piffissaq utaqqiffiusartoq 
sivikillisissagaa aamma pinerluffigineqartut 
ilisimanittutut oqaaseqartussat ikiorniarlugit 
videokkut apersuisarnerup atorneqarnera 
annertusisissagaa.

•	 Meeqqat atornerlugaanikut ikiorniarlugit 
iliuusissatut pilersaarutit ineriartortinnerat 
nangissagaa.

•	 Sulianik suliarinnittartut meeqqanik 
suliaqartartut kinguaassiuutitigut 
atornerluineq pillugu sulianik 
paasinnissinnaalersillugit immikkut 
ilinniarsimassasut.

•	 Kinguaassiuutitigut atornerluinermik 
nalunaaruteqartarneq pillugu atuarfeqarfimmi 
paasiuminartunik paasissutissiinissamik 
neqerooruteqassasoq.59

Meeqqat pillugit komitep Kalaallit 
Nunaanni meeqqat akornanni pitsuusuni 
inuusut aamma isiginiarpai. Komitep 
inassuteqaatigaa Kalaallit Nunaanni sumiiffinni 

tamani naammattunik inuussutissalinnik 
inuussutissaqarnissaa qulakkeerneqassasoq, 
ilaqutariillu nerisassannik peqqinnartunik 
akilerneqarsinnaasunik pisinissamut 
periarfissaqassasut. Komitep aamma 
Kalaallit Nunaannut kaammattuutigaa 
ilaqutariit pilersuisuusut akornanni 
amerlasuut suliffissannginnerannik 
ajortorsiutit aaqqiiviginiarlugit piitsuussuseq 
akiorniassagaa.60

FN-imi Aningaasatigut, Inuttut Atukkatigut 
Kulturikkullu Pisinnaatitaaffiit pillugit 
Isumaqatigiissutikkut naalagaaffiit 
ilaasortat pisussaaffilerneqarput, nunami 
namminermi pissutsit pisinnaasallu malillugit 
inuttut atukkatigut toqqissisimanissaq 
illersorneqarnissarlu qulakkiissagaat 
kiisalu meeqqanik inuusuttunillu tamanik 
pisariaqartumik illersuinissaq tapersiinissarlu 
qulakkiissagaat. Naalagaaffiit inuit 
kikkulluunniit inuuniarnerminni naammattunik 
atugassaqarnissaat akueraat, tassunga 
ilanngullugit nerisaqarneq, atisaqarneq 
ineqarnermilu pissutsit. Naalagaaffiit 
aamma inuit tamarmik annertunerpaamik 
anguneqarsinnaasumik timikkut tarnikkullu 
peqqissuunissamik pisinnaatitaaffeqarnerat 
akueraat.61

Aningasaqarneq, Inuttut Atukkatigut 
Kulturikkullu Pisinnaatitaaffiit pillugit FN-
imi komitep 2013-imi inassuteqaatigaa, 
Kalaallit Nunaanni ilinniagaqarneq 
aqqutigalugu illoqarfinni nunaqarfinnilu 
avinngarusimasuni pitsuunerup akiorneqarnera 
siuasarneqassasoq.62

4.2. KALAALLIT NUNAANNI 
PISSUTSIT: SULI ANNERTUUNIK 
UNAMMILLIGASSAQARPOQ
Naveersisinnaatitaaneq Kalaallit Nunaanni 
2016-imi atorunnaarsinneqarpoq.63 
Nalunaarusiap ”Inuusuttuuneq 
ajornakusoortoq. Kalaallit Nunaanni 

inuusuttut atugarissaarnerat 2011” takutippaa 
inuusuttut arfiniliugaangata ataaseq 
minnerpaamik angajoqqaap aappaanit timikkut 
nakuuserfigineqarnikuusoq, inuusuttullu 
quliugaangata ataaseq minnerpaamik 
angajoqqaap aappaanit annertuumik timikkut 
nakuuserfigineqarnikuusoq. Sisamararterutaasa 
anaanamik nakuuserfigineqarnerani 
takunnittuunikuupput.64

Misissuinermi ”Kalaallit Nunaanni inuusuttut 
– kinguaassiuutilerineq kinguaassiuutitigullu 
innarliisarneq sammillugit” (2015) akissutini 
ersippoq, aperineqartut pingajorarterutaat 
atoqateqaqqaaramik kinguaassiuutitigut 
pisoqarnissaanik namminneq 
aalajangeeqataanikuunngitsut. Aamma 
ersippoq kalaallit arnat affai sinnerlugit 
angutillu inuusuttut pingajorarterutingajaat 15-
inik ukioqalertinnatik atoqateqaqqaarsimasut, 
tassa atoqateqarnissamut ukioqassutsip 
killissaa ataallugu.65 Taakkunannga, tassa 
siullermik atoqateqaqqaaramik 15-it inorlugit 
ukiulinnit, arnat inuusuttut 22 procentii 
inuusuttullu angutit 5 procentii namminneq 
aalajangeeqataanikuunatik akipput.66

Misissuinermi ”Kalaallit Nunaanni 
pinerluttarneq eqqortuutitanillu misigissuseq” 
(2014) 18-iniit 74-it tikillugit ukiullit 
akornanni (inunnik 696-inik oqarasuaatikkut 
apersuinermi) arnat 30 procentii angutillu 13 
procentii (katillugit 22 procentii) akipput 18-
inik ukioqalertinnatik pinngitsaalineqarlutik 
atoqatigineqarnikuullutik imaluunniit 
taamaaliortoqarniartoqarsimasoq 
imaluunniit allatigut kinnguaassiuutitigut 
innarlerneqarsimallutik.67

Politiit 2017-imi naatsorsueqqissaarineranni 
ersippoq meeqqanik 15-it inorlugit 
ukiulinnik kinguaassiuutitigut innarliinernik 
nalunaaruteqarnerit 69-t missaaniittut.68 
Tassa kinguaassiuutitigut pinerlunernik 
nalunaarutigineqartut (386-it) 18%-ii. Kalaallit 

Nunaanni Savalimmiunut Danmarkimullu 
sanilliullugu kinguaassiuutitigut 
pinerlunnerit ataatsimut isigalugu 
amerlasoorujussuupput. Kalaallit Nunaanni 
innuttaasut 1.000-iugaangata 2017-imi 
nalunaarutigineqartut arfineq marluupput, 
Savalimmiuni 0,4 Danmarkimilu 0,8.69

Nalunaarutigineqartunik 
naatsorsueqqissaarineq apersuilluni 
misissuinernut qulaani taaneqartunut 
sanilliukkaanni ilimanarsisippaa 
kinguaassiuutitigut innarliisarnermi kisitsisit 
ajortuusut, tassa pisut ilaat politiinut 
nalunaarutigineqarneq ajortut. Kalaallit 
Nunaanni politiit tamanna ilimanartoq aamma 
nalliipput.70

Nalunaarusiarpassuaqaraluartoq 
misissuinerpassuaqaraluartorlu politikkikkullu 
nakkutiginnittoqaraluartoq ajornartorsiutinillu 
nassuerutiginnittoqaraluartoq, 
oqartussat akisussaasut meeqqanik 
sumiginnaasarneq, nakuusertarneq 
innarliisarnerlu pinngitsoortinniarlugit 
meeqqanik inuusuttunillu pisariaqartumik 
tapersiisoqarnissaanut illersuisoqarnissaanullu 
tunngatillugu suli annertuunik 
unammilligassaqartoqarpoq.

Meeqqanik tapersiisarneq pillugu inatsimmi, 
qulaani taaneqartutut, kommunit pissutsinik 
kommunimi meeqqat inuuffigisaannik 
nakkutilliinissamik pisussaaffilerneqarput.71

Kommunilli arlallit Isumaginninnermut 
Inatsisinillu Atuutsitsinermut 
Naalakkersuisoqarfiup ataani 
nakkutilliisoqarfimmit annertuumik 
isornartorsiorneqarnikuupput. 
Nakkutilliisoqarfiup nalunaarusiai, 
ilaatigut Sermersooq, Kujalleq aamma 
Qeqqata pillugit, takutitsipput meeqqanik 
sullissinermi nuna tamakkerlugu suli 
annertuunik ajornartorsiuteqartoq, tassunga 
ilanngullugu sumiiffiit ilaanni suliassanik 

suliarinnittarnerup amigaateqarnera 
illersorneqarsinnaannginneralu.72

Assersuutigalugu nakkutilliisoqarfik 
Tasiilamut 2016-imi nakkutilliilluni tikeraarpoq 
2017-imilu nangitseqqiilluni tikeraarluni. 
Nakkutilliisoqarfiup nangitseqqiilluni 
tikeraarnerup kingorna paasivaa, ”[arlalinnik 
pingaaruteqartunik suliniuteqartoqaraluartoq 
kommunillu tungaanit annertuumik 
suliniuteqartoqaraluartoq] sumiiffimmilu 
ingerlatsivik annertuumik suliaqaraluartoq, 
maannakkut ingerlatsiviusup inatsit 
malillugu suliassani kivissinnaanngilaa. 
Angalasartunit maannakkut ikiorsiisarneq 
naammanngilaq.”73  Nakkutilliisoqarfiup 
aamma paasivaa: ”Ingerlatsivik 
isumaqarpoq suliassanik suliarinittarnermi 
imatut annertutigisunik suliassaqartoq 
taamaallaat ”pisariaqavissuinnarnik 
qamiteriinnarsinnaalluni”. Maannakkut 
ingerlatsiviusup – qanoq sulisoqartiginersoq 
apeqqutaatinnagu – siunissami suliassanik 
ataatsimut isigalugu naammaginartumik 
suliaqarsinnaanera upperinagu sulisoqarpoq. 
(…) Ingerlatsivik suliassanillu suliarinnittartut 
ajornartooqqapput, tamassumanilu 
atugassarititat atorlugit iliuuseqartarluni.”74 
Kommuneqarfik Sermersuup annertuunik 
unammilligassaqartoq nassuerutigaa 
nalunaarusiamilu isornartorsiuineq 
tunngavigalugu suliassanik suliarinnittarnini 
pitsanngortinniarlugu annertunerusunik 
suliniuteqarluni.75

Meeqqat Illorsiuisuata (MIO-p) 
meeqqat inuunerminni atugarisaat 
sammillugit angalanermit 
nalunaarusiaani meeqqat inuusuttullu 
amerlasuut piumasarisinnaasaminnik 
illersorneqannginnerannik 
isumassorneqannginnerannillu takussutissaq 
taperserneqarpoq.76

Soorlu immikkoortumi ingerlatsisut 
pingaarnerit pillugit qulaani immikkoortoq 

3.3-mi oqaatigineqartoq, Isumaginninnermut 
Aqutsisoqarfik meeqqanik inuusuttunillu 
sullissinermi suliniutit pitsanngorsarniarlugit 
2017-imi pilersinneqarpoq. Qitiusumik 
Siunnersuisoqarfik, siornatigut 
Isumaginninnermut, Ilaqutariinnut, 
Naligiissitaanermut Inatsisinillu 
Atuutsitsinermut Naalakkersuisoqarfiup 
ataaniinnikoq, tassunga atatillugu 
Isumaginnermut Aqutsisoqarfiup ataanut 
inissinneqarpoq, tassani suliassaralugu 
meeqqat inuusuttullu navianartumiittut 
kommuninut pillugit siunnersuisarneq 
tapersiisarnerlu.77 Siusinnerusukkut 
nuna tamakkerlugu siunnersuisoqarfik, 
Saaffik, siunnersuisoqarfiup ataanut 
2015-imi inissinneqarpoq, Saaffiullu 
katsorsaaviurnera atorunnaarsinneqarluni. 
Taamaaliornikkut meeraq kinguaassiuutitigut 
innarlerneqarsimappat kommunit 
Saaffimmi katsorsarneqarnissaanut 
innersuussisinnaajunnaarput.78

Soorlu qulaani immikkoortoq 1-imi 
oqaatigineqartoq, Naalakkersuisut 
kinguaassiuutitigut innarliisarnerup 
akiorneqarneranut periusissiaq 2018-2022 
augustimi 2018-imi saqqummersippaa. 
Periusissiami pingaarnertut siunertat 
tassaapput kinguaassiuutitigut innarliinerit 
imatut ikilisinneqartigissasut 15-init 
29-nut ukiulinnut kinguaassiuutitigut 
innarliisoqarunnaassalluni, meeqqallu 
2022-mi inunngortut kinguaassiuutitigut 
innarlerneqartassanngitsut. Aamma 
periusissiakkut innuttaasut kinguaassiuutitigut 
innarligaanermik eqqorneqarsimasut 
tamarmik pitsaanerpaamik ikiorneqartarnissat 
qulakkeerneqassaaq. Anguniakkat 
pingaarnertut siunertat eqqortinniarlugit 
anguneqartussat, ilaatigut tassaapput 
paasissutissiisarnermut/ilisimasanik 
avitseqatigiittarnermut, pinaveersaartitsinermut, 
suliaqarfiit akimorlugit suleqatigiinnermut, 
pinerliivigineqartunut ilaqutaannullu 

tapersiisarnermut tunngasut. Anguniakkat 
suliniutit arlallit sammisani ataasiakkaani 
iliuusissatut pilersaarutini kingusinnerusukkut 
piviusunngortinneqartussat.

Inatsisartut isumaqatigiittut novembarimi 
2018-imi aalajangiipput, Naalakkersuisut 
meeqqanik inuusuttunillu sumiginnaasarneq 
annikillisinniarlugu kingusinnerpaamik ukiakkut 
2019-imi nunami namminermi iliuusissatut 
pilersaarusiussasut.79 Aalajangiiffigisassatut 
siunnersuut ilaatigut Meeqqat Illersuisuata 
Aviâja Egede Lyngep Kalaallit Nunaanni 
illoqarfinnut nunaqarfinnullu angalasimanera 
innersuussutigalugu akuerineqarpoq.80 
Naalakkersuisut aalajangiineq ilalerpaat 
aammalu kinguaassiuutitigut innarliisarneq 
akiorniarlugu periusissiartik qulaani 
taaneqartoq innersuussutigalugu.81 
Naalakkersuisut aamma Meeqqat Illersuisuata 
angalanerinit eqikkaalluni nalunaarusiaq 
novembari 2018-imeersoq82 nalunaarusiami 
erseqqissarneqartoq immikkoortumi 
piffissamut sivisuumut politikkikkut 
pilersaarusiornissamik pisariaqartitsisoqartoq 
innersuussutigaat Naalakkersuisut iliuusissatut 
pilersaarummi ilaatigut pinaveersaartitsilluni 
siusinnerusukkut suliniutaasimasut 
ingerlatsisullu akornanni ataqatigiissaarineq 
sammineqassapput.83

Inuit Pisinnaatitaaffiinut Institutti aamma 
Kalaallit Nunaann Inuit Pisinnaatitaaffii pillugit 
Siunnersuisoqatigiit isumaqarput, meeqqanik 
atornerluisarnerup sumiginnaasarnerullu 
annikillisinneqarnissaanik Naalakkersuisut 
Inatsisartullu isiginninniarnerat pitsaasuusoq. 
Tassungali peqatigitillugu isumaqarpugut 
periusissiat iliuusissatullu pilersaarutit 
malinnaaviginiarlugit kommuninilu 
piviusunngortinniarlugit suliniuteqarneq 
pingaaruteqartuusoq, taamaalilluni 
ilaqutariinnut meeqqanullu navianartumiittunut 
iluaqutaasumik piffissap sivikitsup 
ingerlanerani allannguivittoqarniassammat. 

Aamma isumaqarpugut – aamma Saaffiup 
suliassaata allanngornerata kingorna – 
meeqqat inuusuttullu kinguaassiuutitigut 
innarlerneqarsimasut katsorsarneqarnissamik 
neqeroorfigineqarnissaasa isiginiarneqarnissaa 
pingaaruteqartoq.

Inassuteqaatigaarput Isumaginninnermut 
Inatsisinillu Atuutsitsinermut 
Naalakkersuisoqarfik kommunit 
suleqatigalugit:

•	 Ilaqutariit navianartumiittut taperserniarlugit 
aamma meeqqat inuusuttullu 
sumiginnagaanermut, nakuusernermut 
kinguaassiuutitigullu atornerlugaanermut 
illersorniarlugit ataatsimut 
sunniuteqartumillu suliniuteqarnermi 
periusissiat iliuusissatullu pilersaarutit 
atuutilersinneqarnissaat siunertaralugu 
oqartussat assigiinngitsut akornanni 
ataqatigiissaarinissaq qulakkiissagaa.

•	 Ilisimasanik aaqqissuussamik 
katersueriaatsinik avammullu 
saqqummiussisarnermik, suliniutit 
sunniutaannik uppernarsaatinik aamma 
sumiginnaasarnerit, nakuusertarnerit 
atornerluinerillu pillugit sulianut 
tunngatillugu suliassanik pitsaasumik 
suliarinnittariaammik pilersitsissasoq.

•	 Meeqqat inuusuttullu kinguaassiuutitigut 
innarlerneqarnikut timikkut tarnikkullu 
kingunerinik katsorsarneqarnissamik 
neqerooruteqartarnissaq qulakkiissagaa, 
tassunga ilanngullugu Kalaallit 
Nunaanni sumi najugaqarneq 
apeqqutaatinnagu katsorsarneqarnissamik 
neqerooruteqartarneq.

KAPITALI 5

MEEQQAT INUUSUTTULLU INISSINEQARNIKUT

5.1. INUIT PISINNAATITAAFFIINIK 
ILLERSUINEQ: MEEQQANUT 
PITSAANERUSUSSAT 
AQUTSISUUSSAPPUT
Angerlarsimaffiup avataani inissiinerit 
pillugit suliani meeqqamut pitsaanerusussat 
salliutinneqassapput.84 Meeqqat 
inuusuttullu namminneq pillutik suliniutini 
tamani peqataatinneqartassapput; 
tusarniarneqartassapput isumaallu 
pingaartinneqassaaq.85 Meeqqat 
inuusuttullu malittarisassat inissiisarnernut 
atuuttut pillugit ilisimatinneqartassapput, 
taamaalillutik ilisimasaqarneq tunngavigalugu 
oqaaseqarsinnaaniassammata.

Meeraq mianeriniarlugu angerlarsimaffiup 
avataani inissiinissamik pisariaqartitsisoqarpat 
meeqqap illersorneqarnissaa 
tapersersorneqarnissaalu naalagaaffiup 
qulakkiissavaa.86 Inissiivissatut periarfissat 
isumaliutigineqarpata, meeqqap 
inerikkiartornera aamma meeqqap 
immikkut inuiaassuseqarnera, upperisakkut, 
kulturikkut oqaatsitigullu tunuliaqutai 
imminnut atanissaasa kissaatiginarnera 
oqartussat mianerissavaat. Naalagaaffik 
aamma meeqqat inissinneqarnikut timikkut 
tarnikkullu nakuuserfigineqarnissamut, 
ajoquserneqarnissamut 
atornerlunneqarnissamulluunniit, 
paarinerlunneqarnissamut 
sumiginnarneqarnissamulluunniit, 
naalliutinneqarnissamut 
atornerlunneqarnissamulluunniit, 
tassunga ilanngullugu kinguaassiuutitigut 
atornerlunneqarnissamut, illersorniarlugit 
pisariaqartunik tamanik iliuuseqassaaq.87

5.2. KALAALLIT NUNAANNI PISSUTSIT: 
ILIUUSISSATUT PILERSAARUTIT 
PITSAASUT PINGAARUTEQARPUT, 
AAMMA 17-INUT UKIULINNUT
Namminersorlutik Oqartussat nalunaarusiaanni 
”Qulaajaaneq, Iliuusissatut Pilersaarutit, 
Meeqqat Inuusuttullu Inissinneqarnikut” 
2015-imeersumi missingerneqarpoq 
meeqqat inuusuttullu 4,2 procentii 2014-
imi inissinneqarnikuusut. Sanilliussinertut 
Danmarkimi meeqqat inuusuttullu 
angerlarsimaffiup avataani 2016-imi 
inissinneqarnikut 1 procentit missaaniipput.88 
Namminersorlutik Oqartussat nalunaarusiaat 
malillugu meeqqat inissinneqarnikut pillugit 
iliuusissatut pilersaarutit nutarterneqartarneri 
2014-imi 642-sunit 500-ni amigaataavoq.89

Meeqqat pillugit isumaqatigiissutip 
atuutilersinneqarnera pillugu nalunaarusiami 
(2015), KORA-mit suliarineqartumi ersippoq, 
Kalaallit Nunaanni meeqqat inuusuttullu 
angerlarsimaffiup avataani 2014-imi 
inissinneqarnikut Norgemut sanilliullugit 
ataatsimut isigalugu pingasoriaataannik 
amerlanerusut, Finnmarkimilu meeqqanut 
inuusuttunullu sanilliullugit marloriaataasut. 
Finnmark sanilliussinermi tunngavittut 
immikkut toqqarneqarpoq.  Kisitsisit kommunini 
naatsorsuinernit qaffasinnerusupput aammalu 
Naatsorsueqqissaarisarfimmit immikkut 
naatsorsuinermik tunngaveqarlutik, tassani 
aamma meeqqat inuusuttullu inuit akornanni 
angajoqqaarsiassatut isumaqatigiissuteqarluni 
inissinneqarnikut meerarsianngornikullu 
ilanngunneqarnikuupput.90

Meeqqanik tapersiisarneq pillugu inatsit 
nutajupajaartoq malillugu kommuni pissutsit 
ilaanni meeqqanik angerlarsimaffiup 
avataani inissiisinnaavoq, angajoqqaatut 
oqartussaassuseqartunit akuerineqartumik 
akuerineqanngitsumilluunniit. Angajoqqaatut 
oqartussaassuseqartunit akuerineqaertumik 
inissiineq pisinnaavoq, tamanna meeqqap 
taperserneqarnissamik immikkut 
pisariaqartitsineranik iliuuseqarnissamut 
annertuumik pingaaruteqarpat.91

Akuerineqanngitsumik inissiineq pisinnaavoq, 
meeqqap atugarissaarnera, peqqissusaa 
ineriartorneralu ersarissumik annertuumik 
ajoquserneqariaannaappat, tassunga 
ilanngullugu sumiginnaaneq innarliinerluunniit 
pissutigalugit.92

Kommuni pisuni taakkunani marlunni 
inissiinissamik aalajangiinnginnermi 
meeqqamik oqaloqateqarsimassaaq 
meeqqamullu immikkut iliuusissatut 
pilersaarusiussalluni.93 Iliuusissatut 
pilersaarut minnerpaamik ukiumut 
ataasiarluni nutarterneqartartussaq, 
ilaatigut inissiinermik siunertamik 
imaqassaaq, meeqqallu atugarissaarneranut 
ineriartorneranullu tunngatillugu anguniakkanik 
aalajangersimasunik imaqassalluni.94

Meeraanermit inuusuttut 
inersimasunngornerannut tapersiilluni 
iliuuseqarfigineqarsimasut ikaarsaariarnissaat 
qulakkeerniarlugu kommuni meeqqap 18-inik 
ukioqalereernerata kingorna tapersiinerup 
ingerlateqqinnissaanik neqerooruteqassaaq 
(”nangitseqqilluni tapersuineq”), 
tamanna inuusuttup atugarissaarneranut, 
peqqissusaanut ineriartorneranullu 
pingaaruteqartutut isigineqartariaqarpat. 
Inuusuttunut angerlarsimaffiup avataani 
inissinneqarnikunut nangitseqqilluni 
tapersersuineq ilaatigut tassaasinnaavoq 
maannamut isigisami inissiivimmiluunniit 

naleqquttumi allami ulloq unnuarlu 
najugaqarneq. Kommuni meeqqap 18-
inik ukioqalernissaa kingusinnerpaamik 
qaammatinik arfinilinnik sioqqullugu 
nangitseqqilluni tapersersuinissamik 
neqerooruteqartoqassanersoq nalilersornissaa 
siunertaralugu meeqqamut attaveqassaaq.95

Naalakkersuisut meeqqat inuusuttullu 
angerlarsimaffiup avataani inissineqarnikut 
inersimasuunermut ikaarsaariarnerannut 
ilisimasat tunngavigalugit periusissiamik 2019-
imi suliaqarnissaannik aalajangiiffigisassatut 
siunnersuut Inatsisartut novembarimi 
2018-imi akueraat.96 Aalajangiiffigisassatut 
siunnersuut ilaatigut tunngavilersorneqarpoq, 
inuusuttut inissinneqarnikut 18-
inik ukioqaleraangamik inissiivillu 
qimakkunikkut inersimasuulernissamik 
ajornakusoortitsisarnerat. Tamanna 
kinguneqartarpoq inuusuttut ilaasa 
angerlarsimaffeeqarunnaarnerannik 
nunanulluunniit allanut nuunnerannik. 
Aalajangiiffigisassatut siunnersuut 
malillugu nangitseqqiilluni 
tapersersuisarnermut malittarisassat 
naammatumik malinneqartannginnerannik 
pasitsaassaqartoqarpoq.97

Peqqissutsimut, Isumaginninnermut 
Inatsisinillu Atuutsitsinermut Naalakkersuisoq 
aalajangiinermut isumaqataavoq oqarlunilu: 
”Meeqqat navianartumiittut angerlarsimaffiup 
avataani inissinneqarnikut pillugit suliniutitsinni 
anguniakkagut angussagutsigit, inuusuttut 
pitsaasumik inersimasunngornissaannut 
ikiuinissarput pingaaruteqarluinnarpoq, aamma 
18-inik ukioqalereeraangata.”98

Inassuteqaatigaagut:

•	 Isumaginninnermut Inatsisinillu 
Atuutsitsinermut Naalakkersuisoqarfik 
meeqqat inissinneqarnikut katillugit 
amerlassusaannik naatsorsuinernik 
katersisassasoq ingerlaavartumillu avammut 
saqqummiisassasoq, paaqqinnittarfinnut 
inissiinernut, angajoqqaarsianut inissiinernut 
inissiinernullu allanut agguarlugit.

•	 Kommunit meeqqanut tapersiisarneq pillugu 
inatsit malillugu iliuusissatut pilersaarutinik 
suliaqaraangamik meeqqap nammineq 
isumai mianerisassagaat.

•	 Meeqqanut tapersiisarneq pillugu inatsimmi 
suliniuteqareernermi malitseqartitsisarneq 
pillugu malittarisassat kommunit 
qulakkiissagaat, kommunit taamaalillutik 
meeraq angerlarsimaffiup avataani 
inissinneqarnikoq 18-inik ukioqalersinnagu 
siusissukkut isumaliutigissallugu meeraq 18-
inik ukioqalernerata kingorna tapersiissutinik 
neqeroorfigineqartariaqarnersoq.

KAPITALI 6

MEEQQAT INUUSUTTULLU INATSISINIK UNIOQQUTITSISUT

6.1. INUTTUT PISINNAATITAAFFINNIK 
ILLERSUINEQ: ILISIMASAT 
PINAVEERSAARTITSINERMUT 
PISARIAQARPUT 
FN-imi Innuttaasutut Politikkikkulu 
PIsinnaatitaaffiit pillugit Isumaqatigiissut 
aamma Europami Inuit Pisinnaatitaaffii 
pillugit Isumaqatigiissut nalinginnartuliorluni 
nammineersinnaajunnaarsinneqarnissamut 
illersuipput, kiisalu pinerlussimanermik 
unnerluutigineqaraanni naapertuilluartumik 
eqqartuunneqarnissamut ilersuillutik.99 
Tamanna naapertuillartumik eqqartuussisarneq 
aamma nammineersinnaajunnaarsitsineq 
pillugit killffimmik nalunaarusiatsinni 
sukumiinerusumik allaaserineqarpoq.100

FN-imi Innuttaasutut Politikkikkulu 
PIsinnaatitaaffiit pillugit Isumaqatigiissut 
malillugu inuusuttut inatsisinik unioqqutitsisut 
inersimasunit immikkoortinneqassapput, 
aammalu ukioqassutsiminnut inatsitigullu 
inissisimanerminnut naapertuuttumik 
pineqassallutik. Danmarkili aalajangersakkamik 
taassuminga atuutitinngilaq, taamaalilluni 
Danmarkimut aamma Kalaallit Nunaannut 
inatsisilernermi pituttuutaanani.101

FN-imi Meeqqat pillugit Isumaqatigiissut 
meeqqanik nammineersinnaajunnaartitsisarneq 
pillugu aalajangersakkanik aalajangersimasunik 
imaqarpoq. Aalajangersakkat taakku malillugit 
meeraq kinaluunniit nalingannartuliorluni 
nammineersinnaajunnaarsinneqassanngilaq, 
aamma tigusarinninneq, tigummigallaaneq 
parnaarussinerluunniit taamaallaat 
periarfissatut kingullertut 
atorneqartassapput naleqquttumillu 

sikinnerpaajussallutik.102 Meeraq inersimasunit 
nammineersinnaajunnaarsinneqartunit 
immikkoortinneqassaaq, taamatut 
immikkoortitsineq meeqqap 
atugarissaarneranut iluaqutaanngippat, 
meeqqallu allaqatigiittarnikkut 
pulaarneqartarnikkullu ilaquttaminut 
nalinginnaasumik attaveqarsinnaatitaavoq. 
Meeraq nammineq pilluni suliamik 
aalajangiinermi inatsisilerinermi allatullu 
naleqquttumik ikiorneqarsinnaatitaavoq 
meeqqallu inuiaqatigiinnut 
utertinniarneqarnera siuarsarneqassaaq.103 
FN-imi Innuttaasutut Politikkikkullu 
Pisinnaatitaaffiit pillugit Isumaqatigiissutip 
akerlianik Meeqqat pillugit Isumaqatigiissut 
pisut ilaanni ukiukitsut inersimasut 
peqatigalugit inissinneqannginnissaa 
aallaaviusumik naalagaaffiup 
saneqqutsisinnaaneranik periarfissiivoq.

Immikkoortumi tassani aamma annertuunik 
najoqqutassaqarpoq inassuteqaateqarlunilu. 
Pingaartumik pingaaruteqarput inuusuttut 
pinerluttulerinermi suliani ataatsimut 
isigalugu suleriaatsit pillugit Bejing-
imi malittarisassat (1985)104, inuusuttut 
nammineersinnaajunnaarsitat illersugaanerat 
pillugu Havana-mi malittarisassanik 
(1990) 105, inuusuttut pinerlunnissaannik 
pinaveersaartitsineq pillugu Riyadh-
imi najoqqutassianik (1990) 106ilallugu. 
Taakku tamarmik FN-imi politikkikkut 
aalajangigaapput, inatsisilerinermili 
pituttuutaanatik.

FN-ip Meeqqat pillugit komiteata inuusuttut 
pinerluttarnerannik paasissutissanik 

aaqqissuussamik katersuisarnissaq pillugu 
naalagaaffiit tamaasa sakkortuumik 
qinnuigai, tassunga ilanngullugit inuusuttut 
pinerluttarnerannik pinaveersaartitsinermut 
iliuuseqartarnermullu politikkinik 
pilersaarutinillu ineriartortitsinissaq, 
ingerlatsinissaq nalilersuisarnissarlu.107

Europarådip meeqqanik mianerinnilluni 
eqqartuussisarnermut najoqqutassiat 
akuerinikuuai, taakku meeraq/inuusuttoq 
inatsimmik unioqqutitsippat meeqqap 
pisariaqartitaanik pisunilu piginnaatitaaffiinik 
tunngaveqarlutik.108

6.2. KALAALLIT NUNAANNI 
PISSUTSIT: PITSAANERUSUNIK 
PAASISSUTISSAATEQARNISSAMIK 
ATAQATIGIISSAARINERUNISSAMILLU 
PISARIAQARTITSINEQ 
Kalaallit Nunaanni inuusuttut pinerluttartut 
ukiuni kingullerni ikiliartornikuupput. 2012-
imi pinerluttulerineq pillugu inatsimmik 
unioqqutitsinerit pillugit nalunaarutit 1.518-it 
tiguneqarput, tassani pinerluttoq 19-t inorlugit 
ukioqarluni. Piffissami 2013-2016 taakku 
affaannaapput, 2017-imi ikileriaqqillutik 
(nalunaarutit 573—t).109  Tamanna 
nuannaarutissaavoq. Taamaattoq immikkoortup 
malinnaavigineqarluarnissaa pissutissaqarpoq. 
Pissutaasoq ataaseq tassaavoq, 
pinerluuteqartarnerup sumiginnagaanermik 
innarlerneqarnemillu pissuteqartumik 
meeqqat atugarissaannginnerinik 
kinguneqarsinnaanera. Alla tassaavoq meeqqat 
inatsisinik unioqqutitsigunik oqartussanit 
qanoq pineqartarnerannik malinnaanissap 
pissusissamisoornera.

2017-imi tillinniartunik nalunaarutit 
tamarmiusut affaat inuit 19-it ataallugit 
ukioqartut inatsisinik unioqqutitsineraat, 
taakkuninnga affangajaat illunut iserluni 
tillinniarnerullutik. Taamatut ukioqartut 
pillugit nalunaarutigineqartunit toqutsinerit 
nakuuserlunilu pinerlunnerit 10 procentiupput, 

kinguaassiuutitigullu pinerluunnerit 5 
procentiullutik.110

Kalaallit Nunaanni Politiit ukiumoortumik 
naatsorsueqqissaarineri nalunaarutigineqartut 
tunngavigalugit pinerluttarnerup 
ineriartorneranik takutitsipput. Paasissutissat 
taakku Naatsorsueqqissaarisarfiup 
saqqummersitaanut ”Pinerluuteqartarneq 
2013-2017”-imut tapersiipput.111 Kalaallit 
Nunaanni Politiit sulianik nalunaarsuiffiali 
assersuutigalugu ukuninnga paasissutissat 
sukumiinerusumik agguarnissaannut 
tapersiinngilaq:

•	 15-init 17-inut ukiullit qanoq amerlatigisut 
tigummigallarneqarnikuupput.

•	 Ukiukitsut tigummigallakkat qanoq 
amerlatigisut immikkoortinneqarnikuuppt.

•	 Suliat nalunaarutigineqartut qanoq 
amerlatigisut eqqartuussinernik 
kinguneqarpat (unnerluussat).

•	 Ukiukitsut suliani qanoq amerlatigisuni 
pineqaatissillugit eqqartuunneqarpat 
pinerlunnernullu sunut, ukiuinut 
agguarlugit112

Inatsisinik unioqqutitsisut ukiukitsut 
isertitsivimmiittussaagaangata, 
tamatigorluinnangajak taamaallaat 
sakkortoorujussuarmik 
pinerluuteqartoqarsimassaaq, assersuutigalugu 
toqutsineq. Pinerluttulerineq pillugu 
inatsimmi aallaavik tassaavoq, inuusuttut 
18-it inorlugit ukiullit pingaanertut 
mianersoqqussummik akiliisitsinermilluunniit 
eqqartuunneqartartut, tassa sakkortunerusumik 
pineqaatissiinerit taamaallaat 
pissutsit immikkut pisariaqartitsippata 
eqqartuussutaasussaammata.113 
Inissiinissaq pisariaqarpat inuusuttup 
Pinerluttunik Isumaginnittoqarfiup avataani 
paaqqinnittarfimmi inissinneqarnissaaq 
aallaaviussaaq.114 Naalakkersuisut 15-17-
inik ukiulinnut Sisimiuni paaqqinnittarfik 
perorsaavik qularnaagaq 2014-imi 

ammarpaat.115 Paqqinnittarfik, Isikkivik, arfineq 
pingasunik inissaqarpoq, taassuma affaa 
immikkoortortaalluni ammasoq.

Ukiukitsut inatsisinik unioqqutitsisut 
inuiaqatigiinnut uterteqqinnisaat, 
sulisunik piginnaasaqartunik ukiukitsumik 
pisariaqartitsisumik tapersisinnaasunik 
avatangiiseqarnissaat pingaaruteqrput. 
Taamatullu pingaaruteqartigaaq 
inuusuttunut iliuusissatut pilersaarutit 
sulisunit ilinniarsimalluartunit oqartussat 
akuusut tamarmik akornanni suliniutinik 
ataqatigiissaarisunit suliarineqarnissaat. 
Taakku piviusuni tassaassapput Pinerluttunik 
Isumaginnittoqarfik kommunillu. 
Taamaalilluni ukiukitsut pillaammik 
atuinermiit iperarneqarnissamut pitsaasumik 
ingerlanissaat qulakkeerniarlugu inissiviup 
kommunillu pillaammik atuinermi 
iperarneqarnermilu akisussaasup akornanni 
ataavartumik ataqatigiissaarinissaq 
pisariaqarpoq. Immikkut nakkutiginninnissamik 
ataqatigiissaarinissamillu pisariaqartitsineq 
tassunga assingusoq pinaartumik inuusuttunut 
18-inik ukioqalernikunut navianartumiittunut 
atuussinnaavoq.

Inassuteqaatigaagut:

•	 Kalaallit Nunaanni Politiit immaqa 
Naatsorsueqqissaarisarfik suleqatigalugu 
paasissutissanik katsuisarneq qanoq 
pitsanngortinneqarsinnaanersoq 
isumaliutigissagaat, taamaalilluni 
inuusuttut pinerluuteqartut 
pillugit immikkuualuttunngorlugit 
naatsorsueqqissaarinerit 
ingerlaavartumik avammut 
nalunaarutigineqarsinnaasassallutik, tassunga 
ilanngullugit meeqqat tigummigallarneqartut, 
meeqqat immikkoortinnerannik atuinerit, 
pineqaatsissiilluni aalajangiinerit, 
pinerloqqittarnerit il.il. amerlassusaat.

•	 Kalaallit Nunaanni Pinerluttunik 
Isumaginnittoqarfiup kommunit 
suleqatigalugit inuusuttut pillaatip 
naammassereernerata kingorna 
inuiaqatigiinni peqataallutik inuunissaat 
pinerloqqinnginnissaallu siunertaralugu 
inuusuttunut isertinneqarnikunut 
tunngatillugu ilinniagaqarnikkut, 
suliffeqarfeqarnikkut, atornerluinermik 
katsorsarneqarnikkut il.il. isumaginninnermi 
suliniutit ingerlaavartumik 
ataqatigiissartassagai.  

naunaarusiaq, Inatsisilerinermi 
immikkoortumi nakkutilliivik, Tasiilami 
Isumaginninnermut ingerlatsivik taassumalu 
meeqqanik sullissinermi isumaginninnermi 
malittarisassanik aqutsinera, 20. juni 2017, 
quppernerit 7-8 (Inuit Pisinnaatitaaffiinut 
Instituttimi suliap normua 17/00867).

76	� MIO-p angalanernit nalunaarusiai 
uani takuneqarsinnaapput http://mio.
gl/paasissutissanik-ilisimasaqarfik/
mio-p-saqqummersitai/angalanermit-
nalunaarusiat/

77	� Qitiusumik Siunnersuisarfik pillugu uani 
annertunerusumik atuarit https://www.
siunnersuisarfik.gl/forside/. 

78	� Saaffiup suliassaata allanngornera pillugu 
uani annertunerusumik atuarit https://www.
saaffik.gl/nyheder-1/udtalelse-om-saaffiks-
funktion/. 

79	� Meeqqat inuusuttullu sumiginnagaasut 
ikilisinniarlugit nuna tamakkerlugu 
iliuusissatut pilersaarummik 
kingusinnerpaamik UKA2019-
mi saqqummiunneqartussamik 
Naalakkersuisut suliaqarnissaat pillugu 
Inatsisartut aalajangiinerat, 2018-imi 
ukiakkut ataatsimiinneq, ullormut 
oqaluuserisassani immikkoortoq 171.

80	�Meeqqat inuusuttullu sumiginnagaasut 
ikilisinniarlugit nuna tamakkerlugu 
iliuusissatut pilersaarummik 
kingusinnerpaamik UKA2019-
mi saqqummiunneqartussamik 
Naalakkersuisut suliaqarnissaat pillugu 
Inatsisartuni aalajangiiffigisassatut 
siunnersuut pillugu Ilaqutariinnermut 
Peqqissutsimullu Ataatsimiititaliap 
isumaliutissiissutaa, 15. november 2018, 
2018-imi ukiakkut ataatsimiinneq, ullormut 
oqaluuserisassani immikkoortoq 171, uani 
pissarsiarineqarsinnaavoq https://ina.gl/
dvd/EM2018/pdf/media/2536152/pkt171_
em2018_bf33_omsorgssvigt_af_boern-og-
unge_sn_1beh_kal.pdf

81	� Meeqqat inuusuttullu sumiginnagaasut 
ikilisinniarlugit nuna tamakkerlugu 
iliuusissatut pilersaarummik 
kingusinnerpaamik UKA2019-mi 
saqqummiunneqartussamik Naalakkersuisut 
suliaqarnissaat pillugu Inatsisartuni 
aalajangiiffigisassatut siunnersuut pillugu 
Peqqissutsimut, Isumaginninnermut 
Inatsisinillu Atuutsitsinermut 
Naalakkersuisup siullermeerinninnermut 
akissuteqaataa, 12. oktober 2018, 2018-
imi ukiakkut ataatsimiinneq, ullormut 
oqaluuserisassani immikkoortoq 171, uani 
pissarsiarineqarsinnaavoq 
https://ina.gl/dvd/EM2018/pdf/
media/2536151/pkt171_em2018_bf33_
omsorgssvigt_af_boern-og-unge_sn_1beh_
da.pdf

82	�Meeqqat Pisinnaatitaaffiinut Sullissivik, MIO, 
Meeqqat Pisinnaatitaaffiinut Sullissiviup 
MIO-p sulinera 2015-2018, 2018, uani 
pissarsiarineqarsinnaavoq http://mio.gl/wp-
content/uploads/2018/11/mio_suliai_15-18_
web.pdf

83	� Meeqqat inuusuttullu sumiginnagaasut 
ikilisinniarlugit nuna tamakkerlugu 
iliuusissatut pilersaarummik 
kingusinnerpaamik UKA2019-
mi saqqummiunneqartussamik 

http://mio.gl/paasissutissanik-ilisimasaqarfik/mio-p-saqqummersitai/angalanermit-nalunaarusiat/
http://mio.gl/paasissutissanik-ilisimasaqarfik/mio-p-saqqummersitai/angalanermit-nalunaarusiat/
http://mio.gl/paasissutissanik-ilisimasaqarfik/mio-p-saqqummersitai/angalanermit-nalunaarusiat/
http://mio.gl/paasissutissanik-ilisimasaqarfik/mio-p-saqqummersitai/angalanermit-nalunaarusiat/
https://www.siunnersuisarfik.gl/forside/
https://www.siunnersuisarfik.gl/forside/
https://www.saaffik.gl/nyheder-1/udtalelse-om-saaffiks-funktion/
https://www.saaffik.gl/nyheder-1/udtalelse-om-saaffiks-funktion/
https://www.saaffik.gl/nyheder-1/udtalelse-om-saaffiks-funktion/
https://ina.gl/dvd/EM2018/pdf/media/2536152/pkt171_em2018_bf33_omsorgssvigt_af_boern-og-unge_sn_1beh_kal.pdf
https://ina.gl/dvd/EM2018/pdf/media/2536152/pkt171_em2018_bf33_omsorgssvigt_af_boern-og-unge_sn_1beh_kal.pdf
https://ina.gl/dvd/EM2018/pdf/media/2536152/pkt171_em2018_bf33_omsorgssvigt_af_boern-og-unge_sn_1beh_kal.pdf
https://ina.gl/dvd/EM2018/pdf/media/2536152/pkt171_em2018_bf33_omsorgssvigt_af_boern-og-unge_sn_1beh_kal.pdf
https://ina.gl/dvd/EM2018/pdf/media/2536151/pkt171_em2018_bf33_omsorgssvigt_af_boern-og-unge_sn_1beh_da.pdf
https://ina.gl/dvd/EM2018/pdf/media/2536151/pkt171_em2018_bf33_omsorgssvigt_af_boern-og-unge_sn_1beh_da.pdf
https://ina.gl/dvd/EM2018/pdf/media/2536151/pkt171_em2018_bf33_omsorgssvigt_af_boern-og-unge_sn_1beh_da.pdf
https://ina.gl/dvd/EM2018/pdf/media/2536151/pkt171_em2018_bf33_omsorgssvigt_af_boern-og-unge_sn_1beh_da.pdf
http://mio.gl/wp-content/uploads/2018/11/mio_suliai_15-18_web.pdf
http://mio.gl/wp-content/uploads/2018/11/mio_suliai_15-18_web.pdf
http://mio.gl/wp-content/uploads/2018/11/mio_suliai_15-18_web.pdf


MEQQAT INUUSUTTULLU  – KALAALLIT NUNAANNI KILLIFFIK 2019

34

Naalakkersuisut suliaqarnissaat pillugu 
Inatsisartuni aalajangiiffigisassatut 
siunnersuut pillugu Peqqissutsimut, 
Isumaginninnermut Inatsisinillu 
Atuutsitsinermut Naalakkersuisup 
aappassaaneerinninnermut 
akissuteqaataa, 19. november 2018, 2018-
imi ukiakkut ataatsimiinneq, ullormut 
oqaluuserisassani immikkoortoq 171, uani 
pissarsiarineqarsinnaavoq 
https://ina.gl/dvd/EM2018/pdf/
media/2537956/pkt171_em2018_bf33_
omsorgssvigt_af_boern-og-unge_sn_2beh_
da.pdf  (Qallunaatut)

84	�FN-imi Meeqqat pillugit 
Isumaqatigiissummi artikili 3.

85	�FN-imi Meeqqat pillugit 
Isumaqatigiissummi artikili 12.

86	�FN-imi Meeqqat pillugit 
Isumaqatigiissummi artikili 20.

87	� FN-imi Meeqqat pillugit 
Isumaqatigiissummi artikilit 19 aamma 20.

88	�SFI – Det Nationale Forskningscenter 
for Velfærd, Tema om anbragte børn i 
Danmark – nøgletal og oversigt, uani 
pissarsiarineqarsinnaavoq https://www.sfi.
dk/temaer/anbragte-boern/ (Qallunaatut)

89	�Ilaqutariinnut Inatsisinillu Atuutitsinermut 
Naalakkersuisoqarfik, ” Qulaajaaneq, 
Iliuusissatut Pilersaarutit, Meeqqat 
Inuusuttullu Inissinneqarnikut”, 2015, 
quppernerit 2 aamma 13.

90	�Niels Jørgen Mau Pedersen, Marianne 
Schøler Kollin, Anne Line Tenney Jordan 
aamma Lasse Hønge Flarup ”Inkorporering 
af FN’s børnekonvention i Grønland. En 
analyse af økonomiske og administrative 
aspekter gennem sammenligning med 
Norge.”, KORA, Det Nationale Institut for 
Kommuners og Regioners Analyse og 
Forskning, 2016, qupperneq 7.

91	� Meeqqat tapersersorneqarnissaannut 
Inatsisartut inatsisaat nr. 20, 26. juni 
2017-imeersoq, § 27.

92	�Meeqqat tapersersorneqarnissaannut 
Inatsisartut inatsisaat nr. 20, 26. juni 
2017-imeersoq, § 28.

93	� Meeqqat tapersersorneqarnissaannut 
Inatsisartut inatsisaat nr. 20, 26. juni 
2017-imeersoq, § 27, imm. 2, aamma § 28, 
imm. 3. Aammali takujuk § 28, imm. 4.

94	�Meeqqat tapersersorneqarnissaannut 
Inatsisartut inatsisaat nr. 20, 26. juni 
2017-imeersoq, §§ 46-47.

95	�Meeqqat tapersersorneqarnissaannut 
Inatsisartut inatsisaat nr. 20, 26. juni 
2017-imeersoq, § 42.

96	�Inatsisartut aalajangiiffigisassaattut 
siunnersuut UKA 2018/158, uani 
pissarsiarineqarsinnaavoq https://ina.
gl/samlinger/oversigt-over-samlinger/
samling/punktliste/ (ujaruk 158).

97	� Inatsisartut aalajangiiffigisassaattut 
siunnersuut EM 2018/158, uani 
pissarsiarineqarsinnaavoq https://ina.gl/
dvd/EM2018/pdf/media/2535067/pkt158_
em2018_bf33_strategiplan_for_boern_
og_unge_mtho_inuit_ataqatigiit_da.pdf 
(Qallunaatut)

98	�Peqqissutsimut, Isumaginninnermut 
Inatsisinillu Atuutsitsinermut 
Naalakkersuisoq, Inatsisartut 
aalajangiiffigisassaattut siunnersuutip 
aappasaaneerneeqarneranut akissuteqaat 
UKA2018/158, 28. november 2018, uani 
pissarsiarineqarsinnaavoq https://ina.gl/
dvd/EM2018/pdf/media/2538181/pkt158_
em2018_bf33_strategiplan_for_boern_og_
unge_sn_2beh_da.pdf (Qallunaatut)

99	�Takukkit assersuutigalugu FN-
imi Innuttaasutut Politikkikkullu 
Pisinnaatitaaffiit pillugit Isumaqatigiissummi 
artikilit 9-10 aamma Europami Inuit 
Pisinnaatitaaffii pillugit Isumaqatigiissummi 
artikilit 5-6.

100	� Nalunaarusiatsinni kingullermik 
saqqummersitatsinni” Kalaallit Nunaanni 
Inuit Pisinnaatitaaffii – Killiffik 2016” 

kapitali, immikkulli nalunaarusiatut 2019-
imi saqqummersitassatut ilimagineqartoq.

101	�FN-imi Innuttaasutut Politikkikkullu 
Pisinnaatitaaffiit pillugit 
Isumaqatigiissummi, artikili 10, imm. 3. 
Danmarkip atuuttinnginnera uani takujuk, 
innuttaasutut politikkikkullu piginnaatitaaffiit 
pillugit nunat tamat akornanni 
isumaqatigiissut pilugu isumaqatigiissut 
16. december 1966-imeersoq pillugu 
nalunaarut nr. 30, 29. marts 1976-imeersoq

102	� FN-imi Meeqqat pillugit Isumaqatigiissut, 
artikeíli 37.

103	� FN-imi Meeqqat pillugit Isumaqatigiissut, 
artikilit 37 aamma 40 kiisalu Europarådip 
Ministerinut Komiteata Europami 
Parnaarussivinnut Malittariassat pillugit 
Inassuteqaataa Rec (2006)2 aamma 
FN-imi Innuttaasusut Politikkikkullu 
Pisinnaatitaaffiit pillugit Isumaqatigiissut, 
artikili 10, taakku malillugit inuusuttut 
unnerluunneqartut inersimasunit 
immikkoortinneqartussaapput.

104	� United Nations Standard Minimum 
Rules for the Administration of Juvenile 
Justice (The Beijing Rules), uani 
pissarsiarineqarsinnaavoq: http://www.
un.org/documents/ga/res/40/a40r033.
htm. (Tuluttut)

105	� United Nations Rules for the 
Protection of Juveniles Deprived of 
their Liberty (The Havana Rules), uani 
pissarsiarineqarsinnaavoq: http://www.
un.org/documents/ga/res/45/a45r113.
htm. (Tuluttut)

106	� United Nations Guidelines for the 
Prevention of Juvenile Delinquency 
(The Riyadh Guidelines), uani 
pissarsiarineqarsinnaavoq: http://www.
un.org/documents/ga/res/45/a45r112.
htm.(Tuluttut)

107	� FN-ip Meeqqat pillugit Komitea, 
General Comment No. 10 (2007), 
Children’s rights in juvenile justice 
(document CRC/C/GC/10), qupperneq 

26, uani pissarsiarineqarsinnaavoq: 
https://tbinternet.ohchr.org/_layouts/
treatybodyexternal/Download.aspx?sym
bolno=CRC%2fC%2fGC%2f10&Lang=en 
(Tuluttut)

108	� Guidelines of the Committee of Ministers 
of the Council of Europe on Child friendly 
Justice, 2010. Europarpådip nittartagaani 
uani annertunerusumik atuarit: https://
www.coe.int/en/web/children/child-
friendly-justice. (Tuluttut)

109	� Kalaallit Nunaanni Politiit, 
Ukiumoortumik naatsorsueqqissaarneq 
2016, takussutissiaq 4.0, ugguuna 
aaneqarsinnaavoq https://politi.gl/-/
media/mediefiler/dokumenter/gl/
aarsstatistik2016.pdf?la=da&hash=D1A117
8B324121588D253F76553F5433A51994
1E (Qallunaatut), aamma, Ukiumoortumik 
naatsorsueqqissaarneq 2017, takussutissiaq 
4.0, ugguuna aaneqarsinnaavoq https://
politi.gl/-/media/mediefiler/dokumenter/
gl/aarsstatistik2017.pdf?la=da&hash=6D
E9C842A3F022B71729CD2B68DA5254
0EA13184 (Qallunaatut). Ukiumoortumik 
naasorsueqqissaarneq 2016 -ip 
siulequtaani atuarneqarsinnaammata 
kisitsisit takussutissiaq 4.0- miittut 
unnerluutigineqarsimasunut tunngasoq. 
Kisitsisinik takussutissaqanngilaq 
meeqqanut inuusuttunullu 0-17-inik 
ukiullit pillugit (FN-ip Meeqqat pillugit 
Isumaqatigiissutaat malillugu Meeraq 
qanoq isumaqartinneqarnerani)

110	�Kalaallit Nunaanni Politiit, Ukiumoortumik 
nalunaarusioqqissaarneq 2017, 
takussutissiaq 4.2 aamma 4.3. 
Takuuk aamma Kalaallit Nunaanni 
Naatsorsueqqissaartarfik, 2013-imiit 
2017-imut pinerluttuliortarneq, ugguuna 
aaneqarsinnaavoq http://www.stat.gl/publ/
kl/KR/201801/pdf/2013-imiit%202017-
imut%20pinerluttuliortarneq.pdf

111	� Kalaallit Nunaanni Naatsorsueqqissaartarfik, 
2013-imiit 2017-imut pinerluuteqartartut, 

http://www.un.org/documents/ga/res/40/a40r033.htm
http://www.un.org/documents/ga/res/40/a40r033.htm
http://www.un.org/documents/ga/res/40/a40r033.htm
http://www.un.org/documents/ga/res/45/a45r113.htm
http://www.un.org/documents/ga/res/45/a45r113.htm
http://www.un.org/documents/ga/res/45/a45r113.htm
http://www.un.org/documents/ga/res/45/a45r112.htm
http://www.un.org/documents/ga/res/45/a45r112.htm
http://www.un.org/documents/ga/res/45/a45r112.htm
https://tbinternet.ohchr.org/_layouts/treatybodyexternal/Download.aspx?symbolno=CRC%2fC%2fGC%2f10&Lang=en
https://tbinternet.ohchr.org/_layouts/treatybodyexternal/Download.aspx?symbolno=CRC%2fC%2fGC%2f10&Lang=en
https://tbinternet.ohchr.org/_layouts/treatybodyexternal/Download.aspx?symbolno=CRC%2fC%2fGC%2f10&Lang=en
https://www.coe.int/en/web/children/child-friendly-justice
https://www.coe.int/en/web/children/child-friendly-justice
https://www.coe.int/en/web/children/child-friendly-justice
https://politi.gl/-/media/mediefiler/dokumenter/gl/aarsstatistik2016.pdf?la=da&hash=D1A1178B324121588D253F76553F5433A519941E
https://politi.gl/-/media/mediefiler/dokumenter/gl/aarsstatistik2016.pdf?la=da&hash=D1A1178B324121588D253F76553F5433A519941E
https://politi.gl/-/media/mediefiler/dokumenter/gl/aarsstatistik2016.pdf?la=da&hash=D1A1178B324121588D253F76553F5433A519941E
https://politi.gl/-/media/mediefiler/dokumenter/gl/aarsstatistik2016.pdf?la=da&hash=D1A1178B324121588D253F76553F5433A519941E
https://politi.gl/-/media/mediefiler/dokumenter/gl/aarsstatistik2016.pdf?la=da&hash=D1A1178B324121588D253F76553F5433A519941E
https://politi.gl/-/media/mediefiler/dokumenter/gl/aarsstatistik2017.pdf?la=da&hash=6DE9C842A3F022B71729CD2B68DA52540EA13184
https://politi.gl/-/media/mediefiler/dokumenter/gl/aarsstatistik2017.pdf?la=da&hash=6DE9C842A3F022B71729CD2B68DA52540EA13184
https://politi.gl/-/media/mediefiler/dokumenter/gl/aarsstatistik2017.pdf?la=da&hash=6DE9C842A3F022B71729CD2B68DA52540EA13184
https://politi.gl/-/media/mediefiler/dokumenter/gl/aarsstatistik2017.pdf?la=da&hash=6DE9C842A3F022B71729CD2B68DA52540EA13184
https://politi.gl/-/media/mediefiler/dokumenter/gl/aarsstatistik2017.pdf?la=da&hash=6DE9C842A3F022B71729CD2B68DA52540EA13184


MEQQAT INUUSUTTULLU  – KALAALLIT NUNAANNI KILLIFFIK 2019

36

ugguuna aaneqarsinnaavoq http://www.
stat.gl/dialog/main.asp?lang=kl&sc=KR
&subthemecode=o18&colcode=O&versi
on=201801 

112	�Kalaallit Nunaanni Poltiit allagaanni 
31. oktober 2017-imeersumi Inuit 
Pisinnaatitaaffiinut Institutimut, institutip 
allagaataata normua 16/03393-7.

113	�Kalaallit Nunaanni Pinerluttulerinermi 
inatsit, inatsimmik nalunaarut nr. 1045 
septemberip 7- iani 2017-imeersoq, §§ 129, 
131, 144 aamma 146. Aamma takukkit § 152 
aamma §234, imm. 2.

114	�Kalaallit Nunnaannut Pinerluttulerineq 
pillugu inatsit, inatsimmik nalunaarut nr. 
1045, 7. september 2017-immersoq, § 234, 
imm. 2.

115	�Isikkivik pillugu Naalakkersuisut ulloq 
unnuarlu paaqqinnittarfiit pillugit 
nittartagaanni annertunerusumik atuarit 
https://www.uupi.gl/kl-GL/Institutioner/B-
og-U-Institutioner/Isikkivik aamma https://
naalakkersuisut.gl/kl-GL/Naalakkersuisut/
Pisut/2014/04/Officiel-aabning. 

